
তথ্যবিবরণী 








             নম্বর : ৫১৭৩
তথ্যপ্রযুক্তি ব্যবহারের মাধ্যমে শহর ও গ্রামের মধ্যে ব্যবধান কমে আসছে
                                                           -- আইসিটি প্রতিমন্ত্রী
ঢাকা, ১২ কার্তিক (২৮ অক্টোবর): 


তথ্য ও যোগাযোগ প্রযুক্তি প্রতিমন্ত্রী জুনাইদ আহ্‌মেদ পলক বলেছেন, দেশে তথ্যপ্রযুক্তির সঠিক ব্যবহারের মাধ্যমে শহর-গ্রাম, নারী-পুরুষ, গরিব-ধনীর ব্যবধান কমে আসছে। এর ফলে ১৬ হাজারের অধিক ছেলে-মেয়ে উদ্যোক্তা হয়ে গ্রামে বসেই ফ্রিল্যান্সিং করে নিজেদেরকে স্বাবলম্বী করে তুলছে। করোনায় দেশে ই-গভর্নেন্সে  বিপ্লব সাধিত হয়েছে বলে তিনি উল্লেখ করেন।

প্রতিমন্ত্রী আজ বনানী শেরাটন হোটেলে এন্টারপ্রেনার্স অর্গানাইজেশন বাংলাদেশ এর উদ্যোগে ‘গ্লোবাল স্টুডেন্ট এন্টারপ্রেনার অ্যাওয়ার্ডস’ এর উদ্বোধন অনুষ্ঠানে প্রধান অতিথির বক্তৃতায় এসব কথা বলেন।

প্রতিমন্ত্রী সব কিছুতেই পরিমিতি বোধের ওপর গুরুত্বারোপ করেন। নিজের জীবনের নানা স্মৃতিচারণ করে সন্তুষ্টিতে সুখ-শান্তি ও সাফল্য মেলে বলে তিনি অভিমত ব্যক্ত করেন। তিনি বলেন প্রতিষ্ঠার মাত্র এক বছরে আইসিটি বিভাগের অধীন সরকারি ভেঞ্চক্যাপিটেল" স্টার্টআপ বাংলাদেশ কোম্পানি লিমিটেড" থেকে ৭টি স্টার্টআপ প্রতিষ্ঠানে ১৪ কোটি টাকা বিনিয়োগ করা হয়েছে। এসব প্রতিষ্ঠানের মধ্যে বেশ কয়েকটি কোম্পানির বাজারমূল্য তিন গুণ বেড়েছে বলেও তিনি জানান।

অনুষ্ঠানে অন্যান্যের মধ্যে বক্তব্য রাখেন গ্লোবাল স্টুডেন্টস এন্টারপ্রেনার অ্যাওয়ার্ডস (জিএসএ)-এর সভাপতি শরীফ জহির, এন্টারপ্রেনার্স অর্গানাইজেশন বাংলাদেশের সভাপতি মাইক কাজী, সাবেক সভাপতি হোসেন খালিদ এবং ভেঞ্চার ক্যাপিটাল বাংলাদেশের সভাপতি শামীম আহসান।

পরে প্রতিমন্ত্রী গ্লোবাল স্টুডেন্টস এন্টারপ্রেনারশিপ অ্যাওয়ার্ডস এর আনুষ্ঠানিক উদ্বোধন করেন।
#

শহিদুল/সাহেলা/এনায়েত/মোশারফ/সেলিম/২০২১/২২.৩০ ঘণ্টা     
তথ্যবিবরণী 








             নম্বর : ৫১৭২
প্রবাসী কল্যাণ মন্ত্রীর সাথে সংযুক্ত আরব আমিরাতের 

রাস আল খাইমার শাসকের দ্বিপাক্ষিক বৈঠক অনুষ্ঠিত
ঢাকা, ১২ কার্তিক (২৮ অক্টোবর): 


প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদ এবং সংযুক্ত আরব আমিরাতের রাস আল খাইমার শাসক শেখ সউদ বিন সাকর আল কাসিমীর সাথে একটি দ্বিপাক্ষিক বৈঠক অনুষ্ঠিত হয়েছে।

আজ সংযুক্ত আরব আমিরাতের রাস আল খাইমার শাসকের প্যালেসে এ বৈঠক অনুষ্ঠিত হয়েছে। 


উক্ত বৈঠকে তাঁরা আমিরাতে অবস্থিত বাংলাদেশের স্কুল পরিচালনা, বাংলাদেশের কর্মীদের জন্য কর্মসংস্থান ভিসা চালুকরণ, দুদেশের মধ্যকার দ্বিপক্ষীয় সম্পর্ক আরো জোরদারকরণসহ প্রবাসী বাংলাদেশিদের স্বার্থসংশ্লিষ্ট বিভিন্ন বিষয়ে অত্যন্ত সৌহার্দ্যর্পূর্ণ আলোচনা হয়েছে।

বৈঠকে প্রবাসী কল্যাণ ও বৈদেশিক কর্মসংস্থান মন্ত্রীর সাথে আরো উপস্থিত ছিলেন সংযুক্ত আরব আমিরাতে নিযুক্ত বাংলাদেশের রাষ্ট্রদূত মোঃ আবু জাফর, প্রবাসী কল্যাণ ও বৈদেশিক কর্মসংস্থান মন্ত্রণালয়ের অতিরিক্ত সচিব আব্দুল কাদের, কনসাল জেনারেল বি এম জামাল হোসেন, মন্ত্রীর একান্ত সচিব (উপসচিব) আহমদ কবীর, কাউন্সিলর (শ্রম) ফাতেমা জাহান প্রমুখ।
#

রাশেদুজ্জামান/সাহেলা/এনায়েত/মোশারফ/সেলিম/২০২১/২১.০০ ঘণ্টা   
তথ্যবিবরণী                                                                                                              নম্বর : ৫১৭১
চীনা এক্সিম ব্যাংক ও বাংলাদেশ সরকারের মধ্যে ঋণ চুক্তি স্বাক্ষরিত
ঢাকা, ১২ কার্তিক (২৮ অক্টোবর) :


‘ঢাকা-আশুলিয়া এলিভেটেড এক্সপ্রেসওয়ে নির্মাণ’ শীর্ষক প্রকলল্পটি চীনা অর্থায়নে বাস্তবায়নের লক্ষ্যে চীনা এক্সিম ব্যাংক ও বাংলাদেশ সরকারের মধ্যে প্রকল্পটির ঋণ চুক্তি ২৬ অক্টোবর স্বাক্ষরিত হয়। এই চুক্তির আওতায় চীনা এক্সিম ব্যাংক ১১২৬ দশমিক ৯৯ মিলিয়ন মার্কিন ডলার Preferential Buyer's Credit (PBC) ঋণ প্রদান করবে। বাংলাদেশের পক্ষে অর্থনৈতিক সম্পর্ক বিভাগের অতিরিক্ত সচিব মোঃ শাহ্রিয়ার কাদের সিদ্দিকী এবং চীনা এক্সিম ব্যাংকের পক্ষে উক্ত ব্যাংকের ডেপুটি জেনারেল ম্যানেজার Zhang Tianqin প্রকল্পটির ঋণ চুক্তিতে স্বাক্ষর করেন।

ঋণ চুক্তি অনুযায়ী প্রকল্পের বার্ষিক হার ২ শতাংশ, ৫ বছর গ্রেস পিরিয়ড’সহ ২০ বছর মেয়াদি শর্তে চীনা এক্সিম ব্যাংক এই ঋণের অর্থ প্রদান করবে। প্রকল্পটি বাস্তবায়িত হলে ঢাকা ও এর পার্শ্ববর্তী আশুলিয়া অংশে যানজট হ্রাস পাবে। প্রস্তাবিত ঢাকা-আশুলিয়া এলিভেটেড এক্সপ্রেসওয়ে প্রকল্পটি ঢাকা এলিভেটেড এক্সপ্রেসওয়ের সাথে সংযুক্ত হবে। এটি বাস্তবায়িত হলে ঢাকার সাথে ৩০টি জেলার সংযোগ স্থাপনকারী আবদুল্লাহপুর-আশুলিয়া-বাইপাইল-চন্দ্রা করিডোরে যানজট অনেকাংশে হ্রাস পাবে।

উল্লেখ্য, চীন বাংলাদেশের অর্থনৈতিক উন্নয়নে বিভিন্ন প্রকল্পে অর্থায়ন করেছে। এগুলোর মধ্যে উল্লেখযোগ্য হলো পদ্মা সেতু রেল সংযোগ প্রকল্প, ডিপিডিসি’র আওতাধীন এলাকায় বিদ্যুৎ বিতরণ ব্যবস্থা সম্প্রসারণ ও শক্তিশালীকরণ, কর্ণফুলী নদীর তলদেশে টানেল নির্মাণ, ইনফো-সরকার (ফেজ-৩), ইনস্টলেশন অভ্ সিঙ্গেল পয়েন্ট মুরিং (এসপিএম) উইথ ডাবল পাইপলাইন প্রকল্প ইত্যাদি।

উল্লেখ্য, ২০১৬ সালে চীনের প্রেসিডেন্টের বাংলাদেশ সফরকালে স্বাক্ষরিত Strengthening and Production Capacity Cooperation শীর্ষক MoU তে ২০ বিলিয়ন মার্কিন ডলার মূল্যমানের যে ২৭টি প্রকল্প বাস্তবায়নের জন্য অন্তর্ভুক্ত রয়েছে তার মধ্যে এ পর্যন্ত ৭ দশমিক ৮০ বিলিয়ন মার্কিন ডলার ব্যয়ের ৮টি প্রকল্পের ঋণচুক্তি স্বাক্ষরিত হয়েছে। এ প্রকল্পটি দু’দেশের মধ্যে স্বাক্ষরিত উক্ত বিনিয়োগ সংক্রান্ত সমঝোতা স্বাক্ষরকে অন্তর্ভুক্ত রয়েছে।
#

মাসুমা/পাশা/সাহেলা/রাহাত/এনায়েত/মোশারফ/জয়নুল/২০২১/২১৩০ঘণ্টা   
তথ্যবিবরণী 








             নম্বর : ৫১৭০
পরীক্ষাই একমাত্র মূল্যায়ন নয়
                   -- শিক্ষামন্ত্রী
ঢাকা, ১২ কার্তিক (২৮ অক্টোবর): 


শিক্ষার্থীর শিখন ফল যাচাইয়ে পরীক্ষাই একমাত্র মূল্যায়ন নয় বলে জানিয়েছেন শিক্ষামন্ত্রী ডা. দীপু মনি। আজ রাজধানীর  শিল্পকলা একাডেমিতে ‘বিশ্ব শিশু দিবস’-এর আলোচনায় প্রধান অতিথির বক্তব্যে তিনি এ কথা জানান।

মন্ত্রী বলেন,  সরকার শিক্ষাক্রমের খোলনলচে পাল্টে ফেলার চেষ্টা করছে। পরীক্ষাই  শুধু থাকবে কেন? মূল্যায়নের আর কোনো পথ নেই? শিক্ষার্থী ভালো পারছে নাকি মন্দ পারছে, সেটি বোঝার আরো পথ আছে। পরীক্ষা থাকবে, একেবারেই থাকবে না, তা নয়। কিন্তু পরীক্ষাটাই সব নয়। ধারাবাহিক মূল্যায়ন থাকবে। কর্মসূচিভিত্তিক নানা ধরনের পড়াশোনা থাকবে। শিক্ষার্থীরা প্রজেক্টওয়ার্ক করবে।’ শিক্ষার্থীরা বাস্তবভিত্তিক জ্ঞান অর্জন করবে বলেও উল্লেখ করেন মন্ত্রী।

শিশুদের অসাম্প্রদায়িক মানুষ হিসেবে গড়ে তুলতে সাম্প্রদায়িকতা রুখে দেওয়ার আহ্বানও জানান ডা. দীপু মনি। তিনি বলেন, সামাজিক যোগাযোগ মাধ্যমকে অপব্যবহার করে একটি মহল ধর্মের অপপ্রচার চালাচ্ছে, বিভ্রান্তি ছড়াচ্ছে। অসাম্প্রদায়িক বাংলাদেশ সমুন্নত রাখতে সবাইকে সচেষ্ট হতে হবে। দীর্ঘকাল থেকে বাংলাদেশে সকল ধর্মের ও সকল ভাষার মানুষ রয়েছে। যার যার ধর্ম তার তার পালনের অধিকার থাকবে। 


সবার প্রতি আহ্বান জানিয়ে মন্ত্রী বলেন, অসাম্প্রদায়িক মানুষ হিসেবে গড়ে তুলতে শিশুদের জন্য, শিক্ষার্থীদের জন্য সাম্প্রদায়িকতা রুখতে হবে।
#

খায়ের/সাহেলা/রাহাত/এনায়েত/মোশারফ/সেলিম/২০২১/২০.৫০ ঘণ্টা     

             নম্বর : ৫১৬৯
কলকাতা প্রেসক্লাবে বঙ্গবন্ধু সংবাদ কেন্দ্র উদ্বোধন করেন তথ্য ও সম্প্রচার মন্ত্রী

ঢাকা, ১২ কার্তিক (২৮ অক্টোবর): 


কলকাতা প্রেসক্লাবে বঙ্গবন্ধু সংবাদ কেন্দ্র উদ্বোধন করেছেন তথ্য ও সম্প্রচার মন্ত্রী ড. হাছান মাহ্‌মুদ। 


ভারত সফররত তথ্য ও সম্প্রচার মন্ত্রী ড. হাছান মাহ্‌মুদ আজ পশ্চিমবঙ্গের কলকাতায় ঐতিহ্যবাহী প্রেসক্লাবে বঙ্গবন্ধু শেখ মুজিবুর রহমানের নামে প্রতিষ্ঠিত এই সংবাদ কেন্দ্র  উদ্বোধনকালে প্রেসক্লাবের প্রেসিডেন্ট স্নেহাশিস সুর, সাধারণ সম্পাদক কিংশুক প্রামাণিক, বাংলাদেশের সংসদ সদস্য সাইমুম সরওয়ার কমল, কলকাতায় বাংলাদেশ ডেপুটি হাইকমিশনার তৌফিক হাসান, উপ-দূতাবাসের প্রথম সচিব (প্রেস) রঞ্জন সেন এবং প্রেসক্লাবের সদস্যবৃন্দ উপস্থিত ছিলেন।


মন্ত্রী তাঁর বক্তৃতায় বলেন, বাংলাদেশ যে সময়ে বঙ্গবন্ধুর জন্মশতবার্ষিকী এবং স্বাধীনতার সুবর্ণজয়ন্তী ও বাংলাদেশ-ভারতের কূটনৈতিক সম্পর্কের ৫০ বছরপূর্তি উদ্‌যাপন করছে, সে সময়ে বঙ্গবন্ধুর নামে কলকাতা প্রেসক্লাবে সংবাদ কেন্দ্র  স্থাপন দু’দেশের বন্ধুত্বপূর্ণ সম্পর্কের আরেকটি মাইলফলক।  


ড. হাছান এসময় ১৯৭১ সালে বাংলাদেশের মুক্তিযুদ্ধে ভারতের জনগণ ও সরকারের অকুণ্ঠ সহায়তা এবং ভারতীয় হাজার হাজার সেনাসদস্যের প্রাণদানের কথা উল্লেখ করেন। সেই সাথে তিনি বলেন, ১৯৭১ সালে বাংলাদেশের স্বাধীনতা যুদ্ধের খবর সারা বিশ্বে ছড়িয়ে দিতে কলকাতা প্রেসক্লাব যে বিশাল ভূমিকা রেখেছে, তা ভুলবার নয়।


কলকাতায় বাংলাদেশ উপ-দূতাবাসের সহায়তায় স্থাপিত এই সংবাদ কেন্দ্রে কম্পিউটার, প্রদর্শনী হল, লাইব্রেরি এবং প্রজেক্টরসহ আধুনিক ডিজিটাল সুবিধাদি রয়েছে। এর আগে সেপ্টেম্বরে নয়াদিল্লিতে প্রেসক্লাব অভ্‌ ইন্ডিয়ায় বঙ্গবন্ধু মিডিয়া সেন্টার উদ্বোধন করেন মন্ত্রী। 


কলকাতা প্রেসক্লাবের প্রেসিডেন্ট স্নেহাশিস সুর বলেন, ‘বঙ্গবন্ধু শেখ মুজিবুর রহমানের নামে এ সংবাদ কেন্দ্র  স্থাপন আমাদের জন্য গর্বের বিষয়। বঙ্গবন্ধু স্বাধীন বাংলাদেশ প্রতিষ্ঠার জন্য দীর্ঘদিন আন্দোলন ও সংগ্রাম করায় ভারতে বিশেষ করে পশ্চিমবঙ্গে অত্যন্ত জনপ্রিয় ছিলেন। এ সংবাদ কেন্দ্র প্রতিষ্ঠার অর্থ বঙ্গবন্ধুর প্রতি শ্রদ্ধা জানানো। বাংলাদেশ ও বঙ্গবন্ধু সম্পর্কে  প্রকৃত ইতিহাস জানতে নতুন প্রজন্মের জন্য এই কেন্দ্র  উল্লেখযোগ্য ভূমিকা রাখবে।’

বিধানসভার স্পিকারের সাথে তথ্য ও সম্প্রচার মন্ত্রীর সৌজন্য সাক্ষাৎ


এদিন দুপুরে পশ্চিমবঙ্গের বিধানসভার স্পিকার বিমান বন্দোপাধ্যায়ের সাথে তাঁর কার্যালয়ে সৌজন্য সাক্ষাতে মিলিত হন মন্ত্রী। এসময় দু’দেশের পারস্পরিক সম্পর্ক উন্নয়নসহ বিভিন্ন বিষয়ে আলোচনা করেন তাঁরা।


মন্ত্রী এসময় স্পিকারকে বাংলাদেশ সফরের আমন্ত্রণ জানান। বৈঠক শেষে বাংলাদেশে কিংবদন্তি অভিনেত্রী সুচিত্রা সেনের বাড়িটি সংরক্ষণ নিয়ে সাংবাদিকদের এক প্রশ্নের জবাবে মন্ত্রী জানান, সংস্কৃতি বিষয়ক মন্ত্রণালয় পাবনা জেলায় অবস্থিত বাড়িটিসহ সেখানে সুচিত্রা সেনের স্মৃতি সংরক্ষণের দায়িত্ব পালন করেন।


চারদিনের সরকারি সফরশেষে আগামীকাল মন্ত্রীর ঢাকায় ফেরার কথা।

Government will work according to the roadmap to prevent land degradation

                                                                                          ---Environment Minister

Dhaka, October 28 :


Environment, Forest and Climate Change Minister Md. Shahab Uddin said the Bangladesh government is working sincerely to tackle desertification, land degradation and drought.  The Department of Environment has formulated a roadmap for building a land degradation free Bangladesh by updating the land use map, identifying the causes and indicators of land degradation, preventing degradation, mitigation or re-use.  He said it will be possible to prevent land degradation by working at the national and divisional levels in a coordinated manner in the 8 thematic areas identified  in the roadmap.


The Environment Minister was speaking as the chief guest at a workshop titled 'National Roadmap for Combating Land Degradation in Bangladesh' at the Department of Environment in Agargaon today.


The Environment Minister said effective efforts of all stakeholders are needed to solve the problem of land degradation.  To this end, the Department of Agricultural Extension, the Soil Resource Development Institute, the Barind Multipurpose Development Authority and CEGIS are working with the Department of Environment through this Sustainable Land Management Project.  There are many sustainable land use technologies in Bangladesh through which we will be able to reduce land degradation to zero. He said awareness and capacity building, training programs, scientific research and initiatives will be taken to raise awareness about the financial, social and environmental benefits of sustainable land management policies and uses.  He called upon all to work together sincerely to prevent land degradation in the country.


Deputy Minister for Environment, Forest and Climate Change Begum Habibun Nahar, Secretary Md. Mostafa Kamal, Additional Secretary (Admin) Mr. Iqbal Abdullah Harun, Additional Secretary (Development) Ahmed Shamim Al Razi were present as special guests at the workshop chaired by Director General of Environment Md. Ashraf Uddin.  Project Director, Dr.  Md. Sohrab Ali, former secretary Prof.  Zahurul Karim also spoke in the occasion.
#

তথ্যবিবরণী                                                                                                           নম্বর :  ৫১৬৭
সাম্প্রদায়িক সম্প্রীতি বিনষ্টকারী অপশক্তির বিরুদ্ধে ঐক্যবদ্ধভাবে লড়াই করে যেতে হবে

                                                                                       ----ধর্ম প্রতিমন্ত্রী

কুমিল্লা , ১২ কার্তিক (২৮ অক্টোবর): 

ধর্ম প্রতিমন্ত্রী মোঃ ফরিদুল হক খান বলেছেন, জনপ্রতিনিধি, প্রশাসন ও জনগণকে ঐক্যবদ্ধ হয়ে  সাম্প্রদায়িক সম্প্রীতি বিনষ্টকারী অপশক্তির বিরুদ্ধে  লড়াই করে যেতে হবে। তিনি বলেন, যারা সাম্প্রদায়িক দাঙ্গা হাঙ্গামা সৃষ্টি  করে জানমালের ক্ষতি করে তারা মানুষ নয়, তাদের কোনো ধর্ম নেই, তাদের কোনো দল নেই। তারা দেশ ও জনগণের শত্রু। 


প্রতিমন্ত্রী আজ কুমিল্লা  জেলা প্রশাসকের সম্মেলন কক্ষে অনুষ্ঠিত আন্তঃধর্মীয় সংলাপ অনুষ্ঠানে প্রধান অতিথির বক্তৃতায় এসব কথা বলেন। 


ফরিদুল হক খান বলেন,  সম্প্রতি দুর্গাপূজার সময় দুষ্কৃতিকারীদের দ্বারা কুমিল্লায় পূজা মণ্ডপে পবিত্র কোরান রাখার ঘটনাকে কেন্দ্র করে যারা দেশের কয়েকটি স্থানে হিন্দু সম্প্রদায়ের পূজামণ্ডপ, মন্দির কিংবা বাড়ি-ঘরে অগ্নি সংযোগ করেছে, সে সব  দুষ্কৃতিকারীদের অনেককেই ইতোমধ্যে আইনের আওতায় আনা হয়েছে। দায়ী ব্যক্তিদের অবশ্যই দৃষ্টান্তমূলক  বিচারের মুখোমুখি হতে হবে।


প্রতিমন্ত্রী  বলেন,  যারা প্রধানমন্ত্রী শেখ হাসিনা সরকারের উন্নয়ন অগ্রযাত্রাকে বাধাগ্রস্ত করতে চায়,  তারাই  দেশে সাম্প্রদায়িক সম্প্রীতির পরিবেশ নষ্ট করতে দাঙ্গা হাঙ্গামার সৃষ্টি করেছে। কিন্তু সরকার ইতোমধ্যে পরিস্থিতি নিয়ন্ত্রণে এনেছে। ভবিষ্যতে কোনো অশুভ শক্তি যেন দেশে এধরনের বিশৃঙ্খল অবস্থা তৈরি করতে না পারে এ বিষয়ে সবাইকে সোচ্চার হয়ে কাজ করতে হবে।


কুমিল্লা  জেলা প্রশাসক মোহাম্মদ কামরুল হাসানের সভাপতিত্বে অনুষ্ঠিত সংলাপে  আরো বক্তব্য রাখেন কুমিল্লা সদর আসনের সংসদ সদস্য আ ক ম বাহাউদ্দীন, হিন্দু ধর্মীয় কল্যাণ ট্রাস্টের সিনিয়র ভাইস চেয়ারম্যান মনোরঞ্জনশীল গোপাল এমপি, ট্রাস্টি  ডা. প্রাণ গোপাল দত্ত এমপি, ভাইস চেয়ারম্যান সুব্রত পাল, ট্রাস্টি অংকুর জিত নব সাহা, পুলিশ সুপার ফারুক আহাম্মেদ, কুমিল্লা ইমাম সমিতির সভাপতি,  কুমিল্লা মহানগর পূজা উদ্‌যাপন পরিষদের সভাপতি শিব প্রাসাদ রায় প্রমুখ। 


এর আগে সকালে প্রতিমন্ত্রী কুমিল্লা নানুয়াদিঘীর উত্তরপাড়ে সহিসংতায় ক্ষতিগ্রস্ত অস্থায়ী পূজামণ্ডপের  ঘটনাস্থল পরিদর্শন করেন এবং সাংবাদিকদের সংক্ষিপ্ত ব্রিফ করেন। এরপর তিনি শারদীয় দুর্গাপূজায় ক্ষতিগ্রস্ত নগরীর কাপারিয়াপট্টির চাঁন্দ রক্ষাকালি মন্দিরও পরিদর্শন করেন।

#

             নম্বর : ৫১৬৬
৬ জন কর্মকর্তাকে সচিব পদে পদোন্নতি প্রদান
ঢাকা, ১২ কার্তিক (২৮ অক্টোবর): 


বিভিন্ন দপ্তরে কর্মরত ৬ জন কর্মকর্তাকে সচিব পদে পদোন্নতি প্রদান করা হয়েছে। 

পদোন্নতি প্রদান পূর্বক বাংলাদেশ কৃষি উন্নয়ন কর্পোরেশনের চেয়ারম্যান ডঃ অমিতাভ সরকারকে ভূমি আপিল বোর্ডের চেয়ারম্যান, মন্ত্রিপরিষদ বিভাগের অতিরিক্ত সচিব ডক্টর শাহনাজ আরেফিন এনডিসিকে পরিসংখ্যান ও তথ্য ব্যবস্থাপনা বিভাগের সচিব, কেন্দ্রীয় ঔষধাগারের পরিচালক আবু হেনা মোরশেদ জামানকে বাস্তবায়ন পরিবীক্ষণ ও মূল্যায়ন বিভাগের সচিব, ঢাকা বিভাগীয় কমিশনার মোঃ খলিলুর রহমানকে ডাক ও টেলিযোগাযোগ বিভাগের সচিব, অর্থনৈতিক সম্পর্ক বিভাগের অতিরিক্ত সচিব কাজী এনামুল হাসান এনডিসিকে ধর্ম বিষয়ক মন্ত্রণালয়ের সচিব এবং বাণিজ্য মন্ত্রণালয়ের অতিরিক্ত সচিব সোলেমান খানকে ভূমি সংস্কার বোর্ডের চেয়ারম্যান পদে পদায়ন করা হয়েছে।

আজ জনপ্রশাসন মন্ত্রণালয় এ সংক্রান্ত প্রজ্ঞাপন জারি করে।
#

শিবলী/পাশা/রাহাত/এনায়েত/রফিকুল/সেলিম/২০২১/১৯.০০ ঘণ্টা    
তথ্যবিবরণী                                                                                                               নম্বর : ৫১৬৫
বঙ্গবন্ধুর নামে প্রবর্তিত পুরস্কার সৃজনশীল উদ্যোক্তা তৈরি এবং শিল্পায়ন বিকাশে সহায়ক হবে
                                                                                                    -- শিল্পমন্ত্রী
ঢাকা, ১২ কার্তিক (২৮ অক্টোবর) :


শিল্পমন্ত্রী নূরুল মজিদ মাহমুদ হুমায়ূন বলেছেন, বঙ্গবন্ধুর শিল্প পরিকল্পনা ও প্রত্যক্ষ তত্ত্বাবধানে বাংলাদেশে শিল্পায়নের যে স্বপ্নযাত্রা শুরু হয়েছিল সেই স্বপ্নের সোনালি পথ ধরে তাঁর সুযোগ্য কন্যা প্রধানমন্ত্রী শেখ হাসিনার দৃঢ় নেতৃত্ব ও দিক-নির্দেশনায় দেশে বহুমুখী শিল্পায়নের ধারা জোরদার এবং বেসরকারি খাতে দক্ষতা ও গতিশীলতা বৃদ্ধির ক্ষেত্রে বঙ্গবন্ধু শেখ মুজিব শিল্প পুরস্কার প্রবর্তন করা হলো। এ পুরস্কার প্রদানের লক্ষ্য হচ্ছে, শিল্প উন্নয়নে জাতির পিতা বঙ্গবন্ধু শেখ মুজিবুর রহমানের অবদানকে স্মরণ করা। বঙ্গবন্ধুর নামে প্রবর্তিত এ পুরস্কার সৃজনশীল উদ্যোক্তা তৈরি এবং শিল্পায়ন বিকাশে সহায়ক হবে বলে তিনি আশা প্রকাশ করেন।

মন্ত্রী বলেন, প্রধানমন্ত্রীর প্রাজ্ঞ নেতৃত্ব বাঙালি জাতিকে অন্ধকারের অমানিশায় আলোর পথ দেখিয়েছে। কোভিড-১৯ মহামারির ফলে বৈশ্বিক শিল্পায়ন ও অর্থনীতি যেখানে মারাত্মকভাবে বিপর্যস্ত, সেখানে প্রধানমন্ত্রীর সফল নেতৃত্বে বাংলাদেশের অর্থনীতি ঘুরে দাঁড়িয়েছে। বিশ্ব নেতৃত্বের কাছে এটি একটি মিরাকল হলেও বাংলাদেশের জন্য এটি প্রতিষ্ঠিত বাস্তবতা। কোনো জাদুকাঠির স্পর্শে নয়, বরং এ দেশের মাটি ও মানুষকে নিয়ে দীর্ঘ রাজনৈতিক অভিজ্ঞতা এই দুঃসময়ে দেশের অর্থনীতিকে সঠিক পথে পরিচালিত করেছে। ২০১৯-২০ অর্থবছরে শিল্পোন্নত দেশগুলোতে ঋণাত্মক জিডিপি প্রবৃদ্ধি হয়েছে। অথচ বাংলাদেশ ৫ দশমিক ২৪ শতাংশ জিডিপি প্রবৃদ্ধি অর্জনে সক্ষম হয়েছে, যা দক্ষিণ এশিয়ার দেশগুলোর জিডিপি এবং বৈশ্বিক গড় জিডিপি প্রবৃদ্ধির চেয়ে বেশি। 


আজ ওসমানী স্মৃতি মিলনায়তনে শিল্প মন্ত্রণালয়ের উদ্যোগে ‘বঙ্গবন্ধু শেখ মুজিব শিল্প পুরস্কার ২০২০’ প্রদান অনুষ্ঠানে প্রধান অতিথির বক্তব্যে মন্ত্রী এসব কথা বলেন। 


শিল্পসচিব জাকিয়া সুলতানার সভাপতিত্বে অনুষ্ঠানে বিশেষ অতিথি ছিলেন শিল্প প্রতিমন্ত্রী কামাল আহমেদ মজুমদার এবং এফবিসিসিআই প্রেসিডেন্ট মোঃ জসিম উদ্দিন। এতে অন্যদের মধ্যে পুরস্কারপ্রাপ্ত শিল্প উদ্যোক্তাগণ এবং শিল্প মন্ত্রণালয় ও দপ্তর এবং সংস্থার ঊর্ধ্বতন কর্মকর্তাবৃন্দ উপস্থিত ছিলেন।  


সভাপতির বক্তব্যে শিল্প সচিব জাকিয়া সুলতানা বলেন, বেসরকারিখাতে শিল্প স্থাপন, কর্মসংস্থান সৃষ্টি এবং বিনিয়োগ উৎসাহিত করার উদ্দেশ্য নিয়ে এ পুরস্কার প্রবর্তন করা হয়েছে। এটি আলোকিত শিল্প উদ্যোক্তাদেরকে পণ্য বহুমুখীকরণ, আমদানিবিকল্প পণ্য উৎপাদন, জাতীয় ও আন্তর্জাতিক বাজারের চাহিদা অনুযায়ী প্রযুক্তিনির্ভর পণ্য উৎপাদন, বাজার ব্যবস্থাপনা, রপ্তানি বৃদ্ধি করার ক্ষেত্রে উদ্যোক্তাদের উৎসাহিত করবে। 

 
শিল্প ক্ষেত্রে অবদান সাপেক্ষে প্রতিবছর বৃহৎ শিল্প, মাঝারি শিল্প, ক্ষুদ্র শিল্প, মাইক্রো শিল্প, হাইটেক শিল্প, হস্ত ও কারু শিল্প এবং কুটির শিল্পের সাথে জড়িত নির্বাচিত শিল্প উদ্যোক্তা বা শিল্প প্রতিষ্ঠানকে বঙ্গবন্ধু শেখ মুজিব শিল্প পুরস্কার প্রদান করা হবে। বিদ্যমান জাতীয় শিল্পনীতিতে বর্ণিত শিল্প প্রতিষ্ঠানের শ্রেণিবিন্যাস অনুযায়ী মোট সাত ক্যাটেগরির শিল্পের প্রতিটিতে তিনজন করে মোট ২১ জন শিল্প উদ্যোক্তা ও প্রতিষ্ঠানকে প্রতিবছর (১ জুলাই-৩০ জুন সময়ের জন্য) এ পুরস্কার প্রদান করা হবে। এ বছর দুইটি ক্যাটেগরিতে যৌথভাবে দু’টি করে প্রতিষ্ঠান নির্বাচিত হওয়ায় মোট ২৩টি প্রতিষ্ঠানকে পুরস্কার দেয়া হয়। এগুলো হচ্ছে- বৃহৎ শিল্প ক্যাটেগরিতে ৪টি, মাঝারি শিল্প ক্যাটেগরিতে ৪টি, ক্ষুদ্র শিল্প ক্যাটেগরিতে ৩টি, মাইক্রো শিল্প ক্যাটেগরিতে ৩টি, হাইটেক শিল্প ক্যাটেগরিতে ৩টি, হস্ত ও কারু শিল্প ক্যাটেগরিতে ৩টি এবং কুটির শিল্প ক্যাটেগরিতে ৩টি। 


১ম পুরস্কার হিসেবে প্রত্যেককে ৩ লাখ টাকা ও ২৫ গ্রাম স্বর্ণখচিত ক্রেস্ট, ২য় পুরস্কার হিসেবে প্রত্যেককে ২ লাখ টাকা ও ২০ গ্রাম স্বর্ণখচিত ক্রেস্ট এবং ৩য় পুরস্কার হিসেবে প্রত্যেককে ১ লাখ টাকা ও ১৫ গ্রাম স্বর্ণখচিত ক্রেস্ট দেয়া হয়। স্বর্ণের ক্রেস্টগুলো ১৮ ক্যারেট মানের স্বর্ণ দ্বারা নির্মিত। এছাড়া পুরস্কারপ্রাপ্ত সকলকেই সম্মাননাপত্র প্রদান করা হয়।
#

মাহমুদুল/পাশা/সাহেলা/রাহাত/এনায়েত/মোশারফ/জয়নুল/২০২১/২০০০ঘণ্টা  
তথ্যবিবরণী                                                                                                                নম্বর : ৫১৬৪
ভূমির অবক্ষয় রোধে রোডম্যাপ অনুযায়ী কাজ করছে সরকার 

                                                        -- পরিবেশমন্ত্রী
ঢাকা, ১২ কার্তিক (২৮ অক্টোবর) :


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, বাংলাদেশ সরকার মরুময়তা, ভূমি অবক্ষয় ও খরা মোকাবিলায় আন্তরিকভাবে কাজ করছে। পরিবেশ অধিদপ্তর ভূমি ব্যবহার মানচিত্র হালনাগাদকরণ, ভূমি অবক্ষয়ের কারণ ও সূচক চিহ্নিতকরণ, অবক্ষয় রোধ, প্রশমন বা পুনঃ ব্যবহার যোগ্যকরণের মাধ্যমে ভূমি অবক্ষয়মুক্ত বাংলাদেশ গড়ার লক্ষ্যে একটি রোডম্যাপ প্রণয়ন করেছে। ভূমি অবক্ষয় রোধ করার জন্য প্রণীত আলোচ্য রোডম্যাপে জাতীয় ও বিভাগীয় পর্যায়ে চিহ্নিত ৮টি থিমেটিক এরিয়ায় সমন্বিতভাবে কাজ করে ভূমি অবক্ষয় রোধ করা সম্ভব হবে।

মন্ত্রী আজ আগারগাঁওস্থ পরিবেশ অধিদপ্তরে ‘ন্যাশনাল রোডম্যাপ ফর কমব্যাটিং ল্যান্ড ডিগ্রেডেশন ইন বাংলাদেশ’ শীর্ষক কর্মশালায় প্রধান অতিথির বক্তব্যে এসব কথা বলেন।

মন্ত্রী বলেন, ভূমি অবক্ষয় সমস্যার সমাধানে প্রয়োজন সকল অংশীজনের কার্যকরী প্রচেষ্টা। এলক্ষ্যে, সাসটেইনেবল ল্যান্ড ম্যানেজমেন্ট প্রকল্পটির মাধ্যমে পরিবেশ অধিদপ্তরের সাথে কৃষি সম্প্রসারণ অধিদপ্তর, মৃত্তিকা সম্পদ উন্নয়ন ইনিস্টিটিউট, বরেন্দ্র বহুমুখী উন্নয়ন কর্তৃপক্ষ ও সিইজিআইএস স্ব স্ব কর্ম পরিধির মধ্যে থেকে কাজ করছে। বাংলাদেশে অনেক টেকসই ভূমি ব্যবহার প্রযুক্তি আছে যার মাধ্যমে ভূমি অবক্ষয় শূন্যের কোঠায় নামিয়ে আনতে সক্ষম হবে। ইকোসিস্টেম বেজড্ এপ্রোচেস টু এডাপ্টেশন কাক্সিক্ষত লক্ষ্য অর্জনে গুরুত্বপূর্ণ অবদান রাখতে পারে। ক্ষুদ্র আয়তনের বৃহৎ জনসংখ্যার এই দেশে ভূমির অবক্ষয় রোধ করতে সবাইকে একযোগে আন্তরিকভাবে কাজ করার আহ্বান জানান তিনি।

পরিবেশ অধিদপ্তরের মহাপরিচালক মোঃ আশরাফ উদ্দিনের সভাপতিত্বে অনুষ্ঠিত কর্মশালায় বিশেষ অতিথি হিসেবে উপস্থিত ছিলেন পরিবেশ, বন ও জলবায়ু পরিবর্তন উপমন্ত্রী বেগম হাবিবুন নাহার, সচিব মোঃ মোস্তফা কামাল, অতিরিক্ত সচিব ইকবাল আব্দুল্লাহ হারুন ও আহমদ শামীম আল রাজী, প্রকল্প পরিচালক ড. মু. সোহরাব আলি ও সাবেক সচিব প্রফেসর ড. জহুরুল করিম।
#

দীপংকর/পাশা/রাহাত/এনায়েত/মোশারফ/জয়নুল/২০২১/১৮৫০ঘণ্টা  

তথ্যবিবরণী                                                                                                              নম্বর :  ৫১৬৩

 

কোভিড-১৯ সংক্রান্ত সর্বশেষ প্রতিবেদন 
 

ঢাকা, ১২ কার্তিক (২৮ অক্টোবর): 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৯ হাজার ৫৩৫ জনের নমুনা পরীক্ষা করে ২৯৪ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬৮ হাজার ৮৫৭ জন।  

 


গত ২৪ ঘণ্টায় ৬ জন-সহ এ পর্যন্ত ২৭ হাজার ৮৪৭ জন এ রোগে মৃত্যুবরণ করেছেন।

 

করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৩২ হাজার ৬৯৫ জন।

 

#

ফেরদৌস/পাশা/রাহাত/আব্বাস/২০২১/১৮২০ ঘণ্টা

তথ্যবিবরণী                                                                                                                          নম্বর : ৫১৬২
কৃষিক্ষেত্রে বঙ্গবন্ধুর অবদান সোনার হরফে লেখা থাকবে
                             -- প্রাথমিক ও গণশিক্ষা প্রতিমন্ত্রী
কুড়িগ্রাম, ১২ কার্তিক (২৮ অক্টোবর) :


প্রাথমিক ও গণশিক্ষা প্রতিমন্ত্রী মোঃ জাকির হোসেন বলেছেন, কৃষিক্ষেত্রে জাতির পিতা বঙ্গবন্ধুর অবদান সোনার হরফে লেখা থাকবে। আজকের কৃষির যে সমৃদ্ধি বঙ্গবন্ধুই এর ভিত রচনা করে গেছেন। সদ্য স্বাধীন দেশে খাদ্য উৎপাদন বাড়াতে তিনি উন্নত চাষ, সেচ, বীজ ব্যবহারের পদক্ষেপ নেন, বিদেশ থেকে ট্রাক্টর, সেচযন্ত্র আনার ব্যবস্থা নেন। বঙ্গবন্ধুই কৃষিবিদদের প্রথম  শ্রেণির কর্মকর্তার মর্যাদা দেন এবং বাংলাদেশ ধান গবেষণা ইনস্টিটিউট (বিএআরআরআই), বাংলাদেশ কৃষি গবেষণা ইনস্টিটিউট (বিএআরআই) ও বাংলাদেশ কৃষি গবেষণা কাউন্সিল (বিএআরসি) প্রতিষ্ঠা করেন। তাঁর রাজনৈতিক দূরদর্শিতা ও প্রজ্ঞায় কৃষির অগ্রযাত্রা সূচিত হয়েছিল।

তিনি আজ কুড়িগ্রামে শেখ রাসেল পৌর অডিটোরিয়ামে জেলা প্রশাসন ও কৃষি সম্প্রসারণ অধিদপ্তরের আয়োজনে মুজিব জন্মশতবর্ষে তাঁর প্রতি সম্মান জানাতে সফল শত কৃষককে সম্মাননা প্রদান অনুষ্ঠানে প্রধান অতিথির বক্তৃতায় এ কথা বলেন।

প্রতিমন্ত্রী বলেন, বঙ্গবন্ধুর গৃহীত কৃষি নীতির পথ ধরেই বাংলাদেশকে আজ কৃষির রোল মডেলে পরিণত করেছে সরকার। দেশ আজ খাদ্যশস্য, মৎস্য, দুগ্ধ, মাংসসহ প্রায় সকলক্ষেত্রে স্বয়ম্ভরতা অর্জন করেছে, এজন্য সবচেয়ে বেশি কৃতিত্বের দাবিদার এদেশের কৃষকগণ, তাদের প্রাণান্তকর পরিশ্রমেরই স্বার্থক প্রতিফলন আজকের কৃষি বিপ্লব।

 জেলা প্রশাসক মোহাম্মদ রেজাউল করিমের সভাপতিত্বে অনুষ্ঠানে বক্তৃতা করেন, বিসিএস (কৃষি) এসোসিয়েশনের সভপতি কৃষিবিদ মোয়াজ্জোম হোসেন, কৃষি সম্প্রসারণ অধিদপ্তরের অতিরিক্ত পরিচালক কৃষিবিদ মোঃ শাসুসল হক, কুড়িগ্রাম পুলিশ সুপার সৈয়দা জান্নাত আরা, কৃষিবিদ তৌহিদুল ইসলাম প্রমুখ।
#
মাহবুবুর/পাশা/রাহাত/মোশারফ/রফিকুল/জয়নুল/২০২১/১৮৩০ঘণ্টা 

তথ্যবিবরণী                                                                                                                           নম্বর : ৫১৬১
সরকারি অনুদানে পূর্ণদৈর্ঘ্য ও স¦ল্পদৈর্ঘ্য চলচ্চিত্র নির্মাণের জন্য প্রস্তাব জমাদানের সময় বৃদ্ধি
ঢাকা, ১২ কার্তিক (২৮ অক্টোবর) :


চলচ্চিত্র শিল্পে মেধা ও সৃজনশীলতাকে উৎসাহিত করা এবং বাংলাদেশের আবহমান সংস্কৃতি সমুন্নত রাখার লক্ষ্যে স¦াধীনতা ও মুক্তিযুদ্ধের চেতনা এবং মানবীয় মূল্যবোধসম্পন্ন জীবনমুখী, রুচিশীল ও শিল্পমানসমৃদ্ধ পূর্ণদৈর্ঘ্য ও স¦ল্পদৈর্ঘ্য চলচ্চিত্র নির্মাণের জন্য ২০২১-২২ অর্থবছরে সরকারি অনুদান প্রদানের উদ্দেশ্যে কাহিনী ও চিত্রনাট্য বাছাইয়ের জন্য প্রযোজক/পরিচালক/চলচ্চিত্র/নির্মাতা/চলচ্চিত্র ব্যক্তিত্ব/সংশ্লিষ্ট বিষয়ে পেশাদার প্রতিষ্ঠান/ লেখক/চিত্রনাট্যকারদের নিকট থেকে পূর্ণাঙ্গ প্যাকেজ প্রস্তাব জমাদানের নিমিত্ত কতিপয় শর্তে গত ১ সেপ্টেম্বর বিজ্ঞপ্তি প্রকাশ করা হয়। পূর্ণাঙ্গ প্যাকেজ প্রস্তাব জমাদানের শেষ সময় আগামী ৩১ অক্টোবর নির্ধারিত ছিল।

বর্তমান বৈশ্বিক মহামারি করোনা পরিস্থিতির কারণে বিজ্ঞপ্তিতে উল্লিখিত শর্তাবলি অপরিবর্তিত রেখে পূর্ণাঙ্গ প্যাকেজ প্রস্তাব জমাদানের সময়সীমা আগামী ৩০ নভেম্বর পর্যন্ত বৃদ্ধি করা হয়েছে।
#
সাইফুল/পাশা/রাহাত/মোশারফ/রফিকুল/জয়নুল/২০২১/১৭৫০ঘণ্টা

তথ্যবিবরণী                                                                                                                           নম্বর : ৫১৬০
আমার গ্রাম আমার শহর বাস্তবায়নে জনপ্রতিনিধি ও সরকারি কর্মকর্তাদের ঐক্যবদ্ধ থাকতে হবে
                                                                                            -- স্থানীয় সরকার মন্ত্রী
ঢাকা, ১২ কার্তিক (২৮ অক্টোবর) :


প্রধানমন্ত্রী শেখ হাসিনার দর্শন ‘আমার গ্রাম আমার শহর’ বাস্তবায়নে সকল জনপ্রতিনিধি ও সরকারি কর্মকর্তাদের ঐক্যবদ্ধ হয়ে কাজ করার আহ্বান জানিয়েছেন স্থানীয় সরকার মন্ত্রী মোঃ তাজুল ইসলাম।

মন্ত্রী আজ রাজধানীর হোটেল সোনারগাঁওয়ে স্থানীয় সরকার প্রকৌশল ও জনস্বাস্থ্য প্রকৌশল অধিদপ্তরের আয়োজনে  ‘আমার গ্রাম আমার শহর’ কারিগরি সহায়তা প্রকল্প অংশীজন কর্মশালায় প্রধান অতিথির বক্তব্যে এ আহ্বান জানান।

মন্ত্রী বলেন, গ্রামকে পরিকল্পিতভাবে উন্নয়ন করতে হবে। গুচ্ছভিত্তিক গ্রাম গড়ে তুলতে হবে। একটি গ্রামের মধ্যে কিছু অংশে হবে আবাসিক এলাকা, কিছু অংশে শিক্ষা প্রতিষ্ঠান, প্রাথমিক স্বাস্থ্যসেবা, খেলাধুলার স্থান, সুইমিংপুল, হাটবাজার, মসজিদ-মাদ্রাসাসহ অন্যান্য সুবিধা থাকবে। যেন সব মানুষ এক জায়গায় সুবিধাগুলো পায়। 


তিনি বলেন, সকল অবকাঠামো পরিকল্পিতভাবে করতে হবে। এতে করে বিদ্যুৎ, গ্যাস, পানি ও সুয়ারেজের লাইন সবকিছু সুন্দরভাবে সম্পন্ন করা সহজ হবে। মানুষকে গ্রামে রাখতে হলে সকল আধুনিক নাগরিক সুযোগ-সুবিধা যেমন-কর্মসংস্থান, ব্যাংক-বীমা, গ্যাস-পানি-বিদ্যুৎ স্যানিটেশনসহ সকল ধরনের সুবিধা সরবরাহ করতে হবে। দেশের বড় বড় শহর-নগরের মতো গ্রামগুলোকে ক্ষতবিক্ষত হতে দেয়া যাবে না।

গ্রাম-গঞ্জে যত্রতত্র অবকাঠামো নির্মাণ না করে সংশ্লিষ্ট প্রতিষ্ঠান থেকে অনুমতি নিতে হবে জানিয়ে মোঃ তাজুল ইসলাম জানান, দায়িত্বপ্রাপ্ত প্রতিষ্ঠান কোনো অনিয়ম করলে তাদেরকেও কঠোর শাস্তির আওতায় আনা হবে।

আধুনিক কৃষি চাষাবাদের ওপর গুরুত্বারোপ করে তিনি বলেন, সমবায়ভিত্তিক চাষাবাদে উৎপাদন বেড়েছে। কুমিল্লার লাকসাম উপজেলা ও বগুড়ায় পাইলট প্রকল্প বাস্তবায়ন হয়েছে। এই দুই জায়গায় সমবায়ভিত্তিক চাষাবাদের ফলে আগের চেয়ে উৎপাদন বেড়েছে। এখন দেশের প্রত্যেক সংসদ সদস্যের মাধ্যমে এ প্রকল্প বাস্তবায়ন করা গেলে কৃষিতে অনেক বড় সাফল্য আসবে।

স্থানীয় সরকার বিভাগের সিনিয়র সচিব হেলালুদ্দীন আহমদের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন আইএমইডির সচিব প্রদীপ রঞ্জন চক্রবতী, পরিকল্পনা কমিশনের সদস্য (সচিব) মামুন আল রশীদ ও রমেন্দ্র নাথ বিশ্বাস, জাইকার প্রধান প্রতিনিধি হায়াকাওয়া ইয়োহো।
#
হায়দার/পাশা/রাহাত/মোশারফ/রফিকুল/জয়নুল/২০২১/১৮২০ঘণ্টা

তথ্যবিবরণী 








             নম্বর : ৫১৫৯

বঙ্গবন্ধু বাঙালি জাতিসত্তার পরিচয় এনে দিয়েছেন 

                              -তথ্য ও সম্প্রচার সচিব 

ঢাকা, ১২ কার্তিক (২৮ অক্টোবর): 


তথ্য ও সম্প্রচার মন্ত্রণালয়ের সচিব মোঃ মকবুল হোসেন পিএএ বলেছেন, বঙ্গবন্ধু বাঙালি জাতিসত্তার পরিচয় এনে দিয়েছেন। তিনি একটি স্বাধীন সার্বভৌম জাতিরাষ্ট্র উপহার দিয়েছেন। বিশ্বে বাঙালি জাতির মাথা উঁচু করেছেন। তাঁরই উত্তরসূরি প্রধানমন্ত্রী শেখ হাসিনা সে জাতিরাষ্ট্রকে উন্নত জাতিতে পরিণত করতে নিরলস কাজ করে যাচ্ছেন।


তিনি আজ রাজধানীর উইলস লিটল ফ্লাওয়ার স্কুল এন্ড কলেজে ‘এগিয়ে যাচ্ছে বাংলাদেশ’ শীর্ষক প্রচারণা কার্যক্রমে প্রধান অতিথির বক্তৃতায় একথা বলেন। 


প্রকল্প পরিচালক মোহাম্মদ ওমর ফারুক দেওয়ানের সভাপতিত্বে অনুষ্ঠানে গণযোগাযোগ অধিদপ্তরের মহাপরিচালক বিধান চন্দ্র কর্মকার, ঢাকা বিভাগীয় জেলা তথ্য অফিসের পরিচালক কাজী গোলাম আহাদ, উইলস লিটল ফ্লাওয়ার স্কুল এন্ড কলেজের গভর্ণিং বডির চেয়ারম্যান আরিফুর রহমান টিটু, অধ্যক্ষ মোঃ আবুল হোসেন বিশেষ অতিথি হিসেবে উপস্থিত ছিলেন।


তথ্য ও সম্প্রচার মন্ত্রণালয়ের সচিব বলেন, উন্নয়নের এক মহাসড়কে বাংলাদেশ বিশেষ গতি নিয়ে অগ্রসরমান। কোভিড-১৯ পরিস্থিতির মধ্যে বাংলাদেশের উন্নয়ন থেমে থাকেনি। তিনি বলেন, প্রধানমন্ত্রী শেখ হাসিনা নারীর ক্ষমতায়নকে অনন্য উচ্চতায় নিয়ে গেছেন। বিশ্বের অনেক দেশ নারীর ক্ষমতায়নে বাংলাদেশের পদক্ষেপ অনুসরণ করে। 


অনুষ্ঠানে গণযোগাযোগ অধিদপ্তরের মহাপরিচালক বলেন, বাল্যবিবাহ একটি সামাজিক অভিশাপ, যা নারীর আত্মনির্ভরশীল হওয়ার পথে অন্তরায়। বাল্যবিবাহ নারীর উজ্জল সম্ভাবনাকে অংকুরেই বিনষ্ট করে দেয়। তাই বাল্যবিবাহ প্রতিরোধে সবাইকে এগিয়ে আসতে হবে। 


অনুষ্ঠানে পদ্মা সেতু ও রেল সংযোগ, ভাঙ্গা এলিভেটেড এক্সপ্রেসওয়ে, রূপপুর পারমানবিক বিদ্যুৎ কেন্দ্র, পায়রা 
সমুদ্রবন্দর, বঙ্গবন্ধু শিল্প পার্ক, ইকোনোমিক জোন ইত্যাদির ওপর নির্মিত প্রামাণ্যচিত্র প্রদর্শন করা হয়। এছাড়া হযরত শাহজালাল আন্তর্জাতিক বিমানবন্দরের তৃতীয় টার্মিনাল, মেট্রোরেল, বঙ্গবন্ধু টানেল, ঢাকা-কক্সবাজার রেল সংযোগ, হাতির ঝিল প্রকল্প ইত্যাদির ওপর প্রামাণ্যচিত্র প্রদর্শন করা হয়। অনুষ্ঠানে সরকারের উন্নয়নের তথ্যসম্বলিত লিফলেট বিতরণ করা হয়।অনুষ্ঠান শেষে শিক্ষার্থীদের মাঝে পুরস্কার বিতরণ করা হয়।


গণযোগাযোগ অধিদপ্তরের ‘গ্রামীণ জনগোষ্ঠীর উন্নয়নে প্রচার কার্যক্রম শক্তিশালীকরণ’ শীর্ষক প্রকল্পের আওতায় দেশব্যাপী এ প্রচারণা কার্যক্রম পরিচালিত হচ্ছে। আনসার ও ভিডিপি কো-অপারেটিভ সোসাইটি (আভিকো) লিঃ এর সহযোগিতায় এ প্রকল্পের আওতায় এলইডি ভ্যানের মাধ্যমে দেশব্যাপী ১৯ হাজার স্পটে প্রামাণ্যচিত্র প্রদর্শন করা হচ্ছে। 
এ ছাড়া জেলা তথ্য অফিসের মাধ্যমে আরো ১৯ হাজার ৮৪৪ স্থানে চলচ্চিত্র প্রদর্শন করা হয়। গ্রামীণ নারী সমাজকে সচেতন করার লক্ষ্যে প্রকল্পের আওতায় ১ হাজার ৩৯০টি মহিলা সমাবেশ করা হয়। ভাসমান জনগোষ্ঠীকে সচেতন করতে ৮ হাজার ৫২টি পথ সংগীত অনুষ্ঠান করা হয়। 

#

১২ থেকে ১৭ বছর বয়সী স্কুলগামী শিশুদের দেশের সব জেলাতেই টিকা দেয়া হবে

                                                                                     -স্বাস্থ্যমন্ত্রী

ঢাকা, ১২ কার্তিক (২৮ অক্টোবর): 


স্বাস্থ্য ও পরিবার কল্যাণ মন্ত্রী জাহিদ মালেক বলেছেন, খুব দ্রুতই সারাদেশে ১২ থেকে ১৭ বছর বয়সী স্কুলগামী শিশুদের টিকা দেয়া হবে। পহেলা নভেম্বর থেকে ঢাকার ১২টি কেন্দ্রে এবং ঢাকার বাইরের ২১টি কেন্দ্রে এই টিকাদান কার্যক্রম শুরু হবে। প্রধানমন্ত্রী শেখ হাসিনা টিকা দেয়ার জন্য কেন্দ্র বৃদ্ধি করার নির্দেশনা দিয়েছেন। সে অনুযায়ী যেসব স্থানে শীতাতপ নিয়ন্ত্রণ সুবিধা নেই সেখানে দ্রুততার সাথে শীতাতপ সুবিধা তৈরি করে ঢাকায় টিকা কেন্দ্র বৃদ্ধি করাসহ দেশের সব জেলাতেই ক্রমান্বয়ে টিকা দেয়ার উদ্যোগ নেয়া হয়েছে।


আজ সচিবালয়ে কেবিনেট শেষে উপস্থিত সংবাদকর্মীদের বিভিন্ন প্রশ্নের উত্তরে এসব কথা বলেন স্বাস্থ্যমন্ত্রী।


১২-১৭ বছর বয়সী স্কুলগামী শিশুদের ফাইজারের টিকা দেয়া হবে। ফাইজারের টিকা দেয়ার জন্য শীতাতপ নিয়ন্ত্রণ ব্যবস্থা থাকতে হয়। এজন্য দেশের সব জেলাতেই ক্রমান্বয়ে প্রয়োজন মতো শীতাতপের ব্যবস্থা করে দেশব্যাপী ১২-১৭ বছর বয়সী শিশুদের টিকা দেবার কাজ শুরু করা হবে বলে জানান স্বাস্থ্যমন্ত্রী। ফাইজারের টিকা এখন হাতে পর্যাপ্ত রয়েছে। আগামী নভেম্বর মাসে আরো ৩৫ লাখ ডোজ ফাইজারের ভ্যাকসিন দেশে আসবে বলেও জানান স্বাস্থ্যমন্ত্রী।


দেশে বর্তমানে টিকার কোন সংকট নেই উল্লেখ করে স্বাস্থ্যমন্ত্রী এসময় আরো বলেন, ২৭ অক্টোবর রাত দেড়টায় চীনের সিনোফার্মের আরো ৫৫ লাখ ডোজ ভ্যাকসিন এসেছে। এ নিয়ে এখন আমাদের হাতে প্রায় ২ কোটি ডোজ ভ্যাকসিন মজুদ রয়েছে। আগামীতেও এভাবেই টিকা আসতেই থাকবে বলে আশা করছি। কাজেই, ডিসেম্বরের মধ্যেই টিকাদানের ক্ষেত্রে সরকারের লক্ষ্যমাত্রার ৫০ ভাগ পুরণ করা সম্ভব হবে।


১২-১৭ বছর বয়সী শিক্ষার্থীদের টিকা দেবার পাশাপাশি দেশের সাধারণ মানুষদের জন্যও টিকাদান কার্যক্রম চলমান থাকবে বলে এসময় মন্ত্রী জানান। এ প্রসঙ্গে স্বাস্থ্যমন্ত্রী বলেন, আজ, কাল ও পরশু ৩ দিনে দেশের সাধারণ মানুষকে করোনার দ্বিতীয় ডোজ হিসেবে প্রায় ৮০ লাখ ভ্যাকসিন দেয়া হবে। সাধারণ মানুষের পাশাপাশি, স্কুলগামী শিশুদের জন্যও টিকাদান কার্যক্রম স্বাভাবিক নিয়মে চলমান থাকবে।

#

চতুর্থ শিল্প বিপ্লবের জন্য প্রযুক্তি ব্যবহারের বিকল্প নেই  

                                               -বাণিজ্যমন্ত্রী
ঢাকা, ১২ কার্তিক (২৮ অক্টোবর): 


বাণিজ্যমন্ত্রী টিপু মুনশি বলেছেন, চতুর্থ শিল্প বিপ্লবের জন্য আমাদের প্রস্তুত হতে হবে, সর্বক্ষেত্রে প্রযুক্তির ব্যবহারের বিকল্প নেই। ব্যবসা-বাণিজ্য প্রসারে নতুন প্রজন্মকে সময়ের সাথে তাল মিলিয়ে সক্ষমতা অর্জন করতে হবে। প্রধানমন্ত্রী শেখ হাসিনা দেশ পরিচালনার দায়িত্বভার গ্রহণ করেই ডিজিটাল বাংলাদেশ গড়ে তোলার ঘোষণা দেন, সে সময় অনেকের কাছেই তা অসম্ভব মনে হয়েছিল। আজ ডিজিটাল বাংলাদেশ কল্পনা নয়, বাস্তব। প্রযুক্তির ছোঁয়া সবক্ষেত্রেই লেগেছে। 

মন্ত্রী আজ সচিবালয়ে বাণিজ্য মন্ত্রণালয়ের সম্মেলন কক্ষে বাণিজ্য মন্ত্রণালয় এবং বাংলাদেশ কম্পিউটার সমিতির যৌথ উদ্যোগে আয়োজিত ‘চতুর্থ শিল্প বিপ্লব বাণিজ্য প্রসারের হাতিয়ার’ শীর্ষক কর্মশালার উদ্বোধন অনুষ্ঠানে প্রধান অতিথির বক্তৃতায় এসব কথা বলেন।

বাণিজ্যমন্ত্রী বলেন, দেশের প্রধান রপ্তানি খাত তৈরি পোশাক। প্রযুক্তির সুবাদে উৎপাদন খরচ এবং প্রশাসনিক খরচ কমেছে, বেড়েছে উৎপাদন । এখন বিশ্বব্যাপী তৈরি পোশাক সেক্টরে ম্যান মেড ফাইবার প্রায় ৭০ ভাগ ব্যবহার করা হচ্ছে। ফলে বিশ্ববাজারে প্রতিযোগিতায় বড় চ্যালেঞ্জ মোকাবিলা করতে হচ্ছে বাংলাদেশকে। এখন বাংলাদেশ মাত্র ২৫ ভাগ ম্যান মেড ফাইবার ব্যবহার করছে।  ব্যবসা-বাণিজ্যে প্রযুক্তির ব্যবহার ব্যাপক ভাবে বৃদ্ধি পেয়েছে, আমাদের পিছিয়ে থাকার উপায় নেই। পৃথিবী এখন প্রযুক্তি নির্ভর। পরিবর্তনের সাথে তাল মিলিয়ে, চিন্তা ও চেতনায় প্রযুক্তির ব্যবহার মেনে নিয়ে এগিয়ে যেতে হবে। প্রযুক্তির সুবাদে ব্যবসা-বাণিজ্য সহজ হয়েছে, প্রতিযোগিতা বেড়েছে। অনলাইনে বাণিজ্যের প্রসার ঘটেছে। পৃথিবী প্রবেশ করেছে নতুন যুগে।

মন্ত্রী আরো বলেন, বর্তমান যুগে ফোর আইআর ও ডিজিটাল প্রযুক্তি ক্রসবর্ডার বাণিজ্যের খরচ কমিয়ে দিয়েছে। ব্যবসা সংশ্লিষ্ট সকল কাজ সহজ হয়েছে এবং খরচ কমেছে। দেশে এখন প্রচুর আইসিটিতে দক্ষ জনবল সৃষ্টি হয়েছে। ২০৪১ সালে বাংলাদেশ বিশ্বের মধ্যে একটি উন্নত দেশ হিসেবে আত্মপ্রকাশ করবে। এজন্য বাংলাদেশকে চতুর্থ শিল্প বিপ্লব বা ফোর আইআর-এ শামিল হয়ে নেতৃত্বের ভূমিকায় আসীন হতে হবে। এজন্য ফোর আইআর সংশ্লিষ্ট প্রযুক্তি বিষয়ে দক্ষ মানবসম্পদ গড়ে তুলতে হবে। তবেই বিশ্বের সাথে তাল মিলিয়ে ব্যবসা-বাণিজ্যেএগিয়ে যাওয়া সম্ভব হবে।

বাংলাদেশ কম্পিউটার সমিতির সভাপতি মো. শাহিদ-উল-মুনীর এর সভাপতিত্বে অনুষ্ঠানে বিশেষ অতিথির বক্তব্য প্রদান করেন বাণিজ্যসচিব তপন কান্তি ঘোষ। স্বাগত বক্তব্য রাখেন অতিরিক্ত সচিব ডব্লিউটিও সেল মো. হাফিজুর রহমান। অনুষ্ঠানে বিষয়ের ওপর মূলপ্রবন্ধ উপস্থাপন করেন বাংলাদেশ ওপেন সোর্স নেটওয়ার্ক এর সাধারণ সম্পাদক ইঞ্জিনিয়ার মুনীর হাসান। প্যানেল আলোচনায় অংশ নেন-সলিউশন আর্কিটেক্ট, অ্যামাজন ওয়েব সার্ভিসেস এর লিডার মোহাম্মদ মাহ্দী-উজ-জামান, ঢাকা বিশ্ববিদ্যালয়ের রোবটিক্স অ্যান্ড মেকাট্রনিক্স বিভাগের অধ্যাপক 
ড. লাফিফা জামাল প্রমুখ। 

     নম্বর : ৫১৫৬
 
সকলের জন্য পুষ্টিজাতীয় খাবার নিশ্চিত করতে সরকারের নিরলস প্রচেষ্টা অব্যাহত





                                      -কৃষিমন্ত্রী
ঢাকা, ১২ কার্তিক (২৮ অক্টোবর) :
কৃষিমন্ত্রী ও আওয়ামী লীগের প্রেসিডিয়াম সদস্য ড. মো: আব্দুর রাজ্জাক বলেছেন, দানাজাতীয় খাদ্যে স্বয়ংসম্পূর্ণ হওয়ায় দেশে করোনাকালেও খাদ্যের সংকট নেই। দেশের কোনো মানুষ না খেয়ে নেই। এখন আমাদের বড় চ্যালেঞ্জ হলো সকলের জন্য পুষ্টিজাতীয় খাবার নিশ্চিত করা।   
আজ সচিবালয়ের অফিসকক্ষ থেকে অনলাইনে বার্ষিক উন্নয়ন কর্মসূচির (এডিপি) বাস্তবায়ন অগ্রগতি পর্যালোচনা সভায় মন্ত্রী এসব কথা বলেন। 
মন্ত্রী বলেন, ‘বর্তমান আওয়ামী লীগ সরকারের নির্বাচনি প্রতিশ্রুতি অনুযায়ী অন্যতম লক্ষ্য হলো সকল মানুষের জন্য পুষ্টিসম্মত খাদ্য নিশ্চিত করা। আমরা মানুষকে পুষ্টিজাতীয় খাবার দুধ, মাছ, মাংস, ডিম, ফলমূল প্রভৃতি খাবারের নিশ্চয়তা চাই। তরুণ ও আগামী প্রজন্মকে আমরা আরো মেধাবী হিসেবে গড়ে তুলতে চাই। আমি সবসময়ই বহু অনুষ্ঠানে এ কথা বলে এসেছি। চ্যালেঞ্জ মোকাবিলা করে এ লক্ষ্য আমরা অর্জন করতে চাই। সেজন্য বর্তমান সরকারের নিরলস প্রচেষ্টা অব্যাহত রয়েছে। 
সম্প্রতি কৃষিমন্ত্রীর বক্তব্যকে ভুলভাবে ও আংশিকভাবে উপস্থাপন করে দুয়েকটি গণমাধ্যম ও সোশ্যাল মাধ্যমে একটি ভিত্তিহীন ও অসত্য সংবাদ প্রচারিত হয়েছে। এ প্রসঙ্গ উল্লেখ করে মন্ত্রী বলেন, ‘কিছু ভুঁইফোঁড়, লালকাগজ, সবুজকাগজ পত্রিকা একদম ভিত্তিহীন ও অসত্য সংবাদ প্রচার করেছে, যার কোন সামান্যতম ভিত্তি নেই। কোন লিডিং বা শীর্ষস্থানীয় প্রিন্ট ও ইলেকট্রনিক মিডিয়া এ ধরনের ভিত্তিহীন ও অসত্য সংবাদ প্রচার করেনি। তবে ভুঁইফোঁড় পত্রিকায় প্রকাশিত সংবাদ যাচাই-বাছাই না করে কিছু শীর্ষস্থানীয় পত্রিকা তা প্রচার করেছে, প্রবন্ধও ছেপেছে। তারা খবরের সত্যতা, সঠিকতা ও সূত্র ভালভাবে যাচাই করেনি। এদেরকে আরো সচেতন ও দায়িত্বশীল হওয়া উচিত’। উদ্দেশ্যপ্রণোদিতভাবে তাঁর ভাবমূর্তি ক্ষুণ্ন করতে এই ভিত্তিহীন ও অসত্য সংবাদ প্রচারিত হয়েছে বলে উল্লেখ করেন মন্ত্রী। 
সভায় জানানো হয়, চলমান ২০২১-২২ অর্থবছরে কৃষি মন্ত্রণালয়ের বাস্তবায়নাধীন প্রকল্পের সংখ্যা ৭০টি। মোট বরাদ্দ ২ হাজার ৯৫৮ কোটি টাকা। সেপ্টেম্বর ২০২১ পর্যন্ত বাস্তবায়ন অগ্রগতি হয়েছে ১০.৭৭%। এ সময়ে জাতীয় গড় অগ্রগতি হয়েছে ৮.২৬%।  
সভাটি সঞ্চালনা করেন কৃষি মন্ত্রণালয়ের সিনিয়র সচিব মো: মেসবাহুল ইসলাম। সভায় মন্ত্রণালয়ের ঊর্ধ্বতন কর্মকর্তা ও সংস্থাপ্রধানসহ প্রকল্প পরিচালকবৃন্দ উপস্থিত ছিলেন। 

Bandgladesh urges USA to mount

pressure on Myanmar to end Rohingya crisis

-Ambassador Shahidul
Washington, D.C, (28 October) :


Atlantic Council, a leading think tank based in Washington DC, in partnership with Bangladesh Embassy in Washington DC, hosted a webinar titled “A new Bhashan Char agreement: What now for the Rohingya in Bangladesh” yesterday. Atlantic Council’s South Asia Center featured Ambassador of Bangladesh to the USA, M. Shahidul Islam, who delivered a keynote speech on the theme of the event and participated in a question-and-answer session. Senior Director of Atlantic Council’s South Asia Center Irfan Nooruddin gave an introductory remark.

Ambassador M Shahidul Islam appreciated the role of the United States in mitigating humanitarian needs. He also sought more support from the USA in resolving the Rohingya crisis. He said, Bangladesh believes that the United States can do more to mobilize international pressure on Myanmar to end the Rohingya crisis. The United States can persuade its friends in ASEAN and QUAD to distance themselves from the Myanmar military forces so that they refrain from culpability in the genocide. The United States may bring the Rohingya issue on the G-7 Summit agenda to show the strong resolve of the international community for solution of the Rohingya crisis. The United States may cancel all types of preferential treatment, including GSP facilities enjoyed by Myanmar. Apart from reintroducing all pre-2016 sanctions, entities involved in trade with Myanmar need to be discouraged from engaging with Myanmar. The United States can also speed up determination of genocide and crimes against humanity against the Rohingya as promised earlier.

There is nothing inherently wrong with any religion, race, or nationality; the problem emanates when these identities are used to generate malice and hatred for political or economic reasons,” the Ambasador added he called upon the international community to bring the traders of malice to justice if to establish a rule-based international order. 


Bangladesh Ambassador categorically mentioned that whatever political developments take place in Myanmar, the Rohingya crisis has to be resolved by Myanmar as they have created the crisis. He added that Myanmar cannot be absolved from the responsibility whatever form of Government runs the country. 


The discussants recalled with gratitude the generosity of Bangladesh Prime Minister Sheikh Hasina in sheltering the survivors of mass atrocities and saving their lives. The Atlantic Council’s South Asia Center expressed gratefulness to Bangladesh Ambassador for being willing to engage in the conversation.

